
Апстракт
Правната рамка околу меѓународната трговија, граничното управување и царината е заплеткана мрежа. Договорите на СТО се централни правни инструменти за меѓународната трговија. Овие договори ги опфаќаат принципите за либерализација на трговијата со стоки и услуги и заштита на интелектуалната сопственост. Тие вклучуваат список на области и сектори каде државите се залагаат да ги отворат своите пазари и да ги намалат царинските стапки и трговските бариери. Тие обезбедуваат механизми за решавање на споровите. Земјите во развој имаат посебен третман. Според принципите на СТО, земјите-членки мора да поседуваат транспарентни трговски политики и мора да ја информираат СТО за новите трговски закони и мерки. Трговските политики редовно се ревидираат во рамките на системот за ревизија што изработува Ревизија на трговските политики. Царинската управа на Република Македонија вовела повеќе мерки за зголемување на безбедноста на меѓународниот синџир на снабдување и олеснување на трговијата. Овој труд ги разгледува основните принципи на СЦО, за олеснување на трговијата и ја анализира улогата на Царинската управа на Р.Македонија во овој процес преку примена на интерперабилните информациско-комуникациските технологии (ИКТ).
За потребите на овој проект ќе се користат квалитативен метод на истражување врз основа на достапна релевантна академска литература, користење на официјални податоци од Царинската управа на Република Северна Македонија кои ќе бидат анализирани во овој труд, како и ставови на официјални лица и стручни коментатори.
Клучни зборови: Олеснување на трговијата, СЦО, Царинска управа, поедноставени царински постапки.
1.Вовед
Царинскиот орган има водечка улога на сите нивоа на олеснување на меѓународната трговија, особено во овие главни точки: Прво царинскиот орган треба да помогне да се одреди просторот на политиката, вториот царински орган треба да помогне во дизајнирањето на рамката и правилата за спроведување на политиката. , а потоа царинскиот орган има водечка улога во воспоставувањето на инструментите и процесите на оперативно ниво (Miloshoska, D., Smilkovski, I., 2015, Miloshoska, D. 2016, Miloshoska D., Reckoski R., Smilkovski I., 2016). 
Олеснувањето на трговијата може да се дефинира како „поедноставување и усогласување на меѓународните трговски процедури вклучувајќи ги процедурите за увоз и извоз“ (СТО, 1999). Трговските процедури во овој контекст имплицираат на: „активностите (практиките и формалностите) вклучени во собирањето, презентирањето, комуникацијата и обработката на податоците потребни за движење на стоки во меѓународната трговија“ (СТО, 1999). Од аспект на техничката помош, постои неформална поделба на работата меѓу Светската трговска и Светската царинска организација на подрачјето на правилата за потекло на стоките и определувањето на царинска вредност. Правните одредби на Светската трговска организација, односно одредбите на ГАТТ ги поставуваат општите принципи и концепти на кои треба да се базираат националните царински законодавства на земјите-членки во областите на правилата за потекло и во определувањето царинска вредност (Спогодбата за определување царинска вредност и Спогодбата за правилата за потекло).
Светската царинска организација воспоставила технички комисии составени од експерти во соодветната област кои треба да ги толкуваат одредбите и да даваат совети за техничките проблеми што можат да се појават при определувањето царинска вредност или при примената на правилата за потекло на стоките. Овие технички комисии постојано доставуваат извештаи за својата работа и активности до органите на Светската трговска организација. Покрај тоа, со Спогодбата за правилата за потекло се претпоставува преговорите за развој на хармонизираниот систем на правилата за потекло да се водат во рамките на техничките комисии на Светската царинска организација и потоа, да се достават до Светската трговска организација на понатамошни преговори или усвојување. 
Светската царинска организација е специјализирана за техничка работа околу сите аспекти на царинските закони и процедури. Таа функционира со помош на секретаријат во кој се вработени специјализирани и искусни лица, кои доаѓаат од националните царински администрации. Секретаријатот постојано одржува состаноци и на тој начин обезбедува техничка помош на членките за разни прашања од царинското работење. Како меѓународна организација, Светската царинска организација носи конвенции што поставуваат стандарди и препораки за зголемување на ефикасноста на работењето на царинските служби.
2.Преглед на литература

2.1.Олеснување на трговијата во рамките на Светската трговска организација 
Според СТО, мултилатералниот систем на слободна трговија ги овозможува следниве придобивки. Според Ашок Робин (Ashok Robin., 2011, 351).
1. овој систем го поттикнува мирот во светот

2. овозможува конструктивно решавање на споровите меѓу земјите

3. правилата им нудат придобивки на сите страни

4. слободната трговија ги намалува трошоците на животот

5. системот обезбедува повеќе избор во однос на производите и нивниот квалитет

6. трговијата овозможува пораст на доходот

7. трговијата го поттикнува економскиот раст

8. основните принципи ја поттикнуваат ефикасноста

9. владите се заштитени од лобирање

10. системот поттикнува добро управување

СТО има три основни функции: Според Ашок Робин (Ashok Robin., 2011, 354)
· да ги администрира трговските спогодби

· да служи како форум за трговските преговори

· да служи како тело за решавање на трговски спорови.

За разлика од многу други меѓународни организации, СТО има голема моќ на спроведување на своите одлуки, преку Телото за решавање на спорови, кое претставува меѓународен трговски суд кој има право да спроведува санкции врз државите кои не се придржуваат на правилата на СТО. Разрешувањето на трговските спорови е важна функција на СТО. Кога некоја членка смета дека другите членки не ги почитуваат правилата на СТО, таа поднесува жалба до СТО, која назначува независна експертска група за да го испита спорот. Најчесто, СТО ги поттикнува земјите да ги решаваат споровите меѓу себе и низ консултации. Ако таквиот начин не успее, тогаш постои пропишана постапка за решавање на споровите. Од 1995 година, СТО има посредувано во повеќе од 150 спорови.
2.2.Светска царинска организација
Светската царинска организација е основана со Конвенцијата за воспоставување на Советот за царинска соработка што била потпишана во Брисел во 1950 година. Според Асакура Х (Asakura H. 2003) Советот за царинска соработка започнал со работа во 1952 година по ратификацијата на соодветната конвенција од десет европски земји: Данска, Франција, Германија, Грција, Норвешка, Шведска, Велика Британија, Ирска, Шпанија и Турција. Првата работна седница на Советот била одржана во 1953 година. Советот за царинска соработка во 1994 година бил преименуван во Светска царинска организација. Светската царинска организација претставува независна меѓувладина организација чија задача е решавање и подобрување разни аспекти и проблеми од царинското работење. Со постојаното зголемување на бројноста на членството од почетните десетина европски земји на повеќе од 170 земји-членки, денес Светската царинска организација претставува втора по големина меѓународна организација по Обединетите нации. Светската царинска организација претставува форум за меѓународна соработка и размена на информации и искуства меѓу земјите-членки во областа на царинското работење. Оваа организација е главна за промовирање на подрачјето за олеснување на трговијата. Според Ерскин Даниел Х (Erskine Daniel H., 2006) Организацијата има донесено повеќе конвенции и препораки за подобрување на ефикасноста на царинските администрации и подобрување на нивната соработка, а спроведува и програми за тренинг и техничка помош за изградба на капацитетите главно за помалку развиените земји и за тие што имаат потреба од тоа. 
Најважната конвенција донесена од Светската царинска организација, по која организацијата е препознатлива во светот, а се однесува на подрачјето за олеснување на трговијата, е Меѓународната конвенција за поедноставување и хармонизирање на царинските постапки или т.н. Кјото конвенција. Кога оваа конвенција била прв пат донесена во 1973 година, не постигнала значителен успех во поглед на поедноставувањето и хармонизирањето на царинските постапки во светот и имала мал број земји-потписнички, особено на нејзините специфични анекси. Во 1999 година оваа конвенција била ревидирана и ги земала предвид новите и иновативните методи, кои благодарение на информациските технологии го олеснуваат движењето на стоките преку граничните премини. Поради долгото и сложено име, оваа конвенција во светот е позната како Ревидирана Кјото конвенција, а стапила на сила во 2006 година по пристапувањето на 40 земји- 91 потписнички. Денес Ревидираната Кјото конвенција е потпишана и ратификувана од над 60 земји во светот. (Гласило на Царинската управа на Република Македонија). 

Друга важна конвенција е Меѓународната конвенција за хармонизираниот систем за имиња и шифри на стоките или т.н. Хармонизиран систем. Хармонизираниот систем претставува меѓународна номенклатура на стоките врз основа на која се класификува повеќе од 98% од меѓународната трговија со стоки. Хармонизираниот систем опфаќа повеќе од 5000 производи и групи производи, идентификувани со шестоцифрени броеви и подредени со соодветна логична и правна структура за да овозможат истородна класификација на стоките. Овој систем го користат повеќе од 177 земји во светот како основа на нивните царински закони и закони за царинска тарифа163. Важноста на Хармонизираниот систем за олеснувањето на трговијата е тоа што истиот овозможува заедничка основа за класификација на стоките при определувањето царинска вредност, за целите на трговската статистика, за спроведувањето на правилата за потекло, како и за други информации во меѓународната трговија.  

Покрај Ревидираната Кјото конвенција и Хармонизираниот систем, Светската царинска организација донесла и други меѓународни конвенции, како што се: Царинската конвенција за привремен увоз или познатата Истанбулска конвенција; Меѓународната конвенција за заемна административна помош за превенција, испитување и казнување на царински прекршоци позната како Најроби конвенција; Царинската конвенција за меѓународен транзит на стоките; Царинската конвенција за контејнери; Царинската конвенција за привремен увоз со АТА карнет; како и многу препораки и водичи што немаат обврзувачки карактер. Меѓу нив се и Декларацијата од Аруша за интегритетот на царинските администрации, бројни програми за реформи и модернизација на царинските служби и слично. Светска трговска организација (WTO 2000.,1998).
Во однос на подрачјето за олеснување на трговијата, Светската царинска организација ги усвоила најважните документи за поедноставна и истовремено безбедна трговија во светот. Тоа се Рамката на стандарди за обезбедување и олеснување на глобалната трговијата. Иако станува збор за две одделни програми, мора да се напомене дека програмата за воведување на концептот овластен економски оператор е придружен и неопходен елемент за остварување на дел од стандардите што се наведени во Рамката на стандарди. Поради ова, одредбите за спроведување на концептот овластен економски оператор подоцна биле вградени во Рамката на стандарди 165. Иницијативите на Светската царинска организација за промовирање на Рамката на стандарди за обезбедување и олеснување на глобалната трговијата и за спроведување на концептот овластен економски оператор се предмет на понатамошна детаљна разработка во овој труд. 
2.3.Влијание на препораките и стандардите на СЦО врз олеснувањето на трговијата
Светската царинска организација е меѓународна организација што се грижи за поедноставување и хармонизација на царинските постапки меѓу земјите во светот. Зголемениот обем меѓународна трговска размена, појавата на нови форми на производство и трговија и бројните промени во целокупното меѓународно окружување извршиле влијание врз работата и функционирањето на царинските администрации. Царинските служби морале да се приспособат на новите и изменети услови за да можат во целост да ги исполнат своите задачи и одговорности. Функционирањето во променетите услови, најчесто со ист или намален број вработени лица, укажувало на потребата од преземање реформи за модернизација и зголемување на ефикасноста во работењето. Царинските служби 152 биле должни да се грижат за ефикасно спроведување на царинските постапки преку спречување нелегална трговија и недозволени активности со истовремено овозможување на легитимната трговија. 
Во насока на справување со предизвиците со кои се соочуваат учесниците во меѓународниот синџир на снабдување, Светската царинска организација постојано изготвува препораки и стандарди за поедноставување на меѓународната трговија со истовремено одржување на нејзината безбедност.
Препораките и стандардите што ги подготвува Светската царинска организација се однесуваат на преземање мерки за реорганизација на царинската администрација во насока на анагажирање на расположливите ресурси за контрола на незаконската трговија и спречување нелегални и сомнителни активности и брзо пропуштање на законската трговија реализирана од признати и сертифицирани деловни партнери. Реорганизацијата на царинската администрација е можна со преземање мерки за модернизација и автоматизација на процесите возможна со помош на новите техничко-технолошки решенија и информациските и комуникациските технологии. Ова значи: примена на системи за управување со ризиците; примена на електронска комуникација со трговците преку: електронско поднесување и обработка на царинските декларации, предвремена најава на пратките, електронски едношалтерски системи за добивање потребни дозволи и одобренија; примена на современа опрема за спроведување царинска контрола; поврзување со другите државни органи што се важни во процесот на царинење и слично.
Зголемувањето на ефикасноста на царинската администрација треба да овозможи забрзување на протокот на стоките преку границите. Со скратување на времето што се поминува на граничните премини може да се поттикне зголемувањето на трговската размена. Истражувањата направени во оваа сфера покажуваат дека за земјите на ОЕЦД намалување на чекањето на граница од 1,08 дена при извоз во земјите на ОЕЦД ќе доведе до зголемување на трговијата од 10%. При увоз од земјите на ОЕЦД во земјите на ОЕЦД, зголемување на трговијата од 10% е возможно со намалување на деновите поминати на граница за 1,20 дена. Според Вилсон Н (Wilson, N., 2010).
Потребните намалувања на времето поминато на граница за да се оствари 10% пораст на трговијата се поголеми кај другите групации земји. Најголеми намалувања на деновите поминати на граница за да постигне 10% пораст на извозот се потребни за најнеразвиените земји од групацијата на Суб-сахарска Африка. Овие земји потребно е да го намалат чекањето на граничните премини за 4,76 дена за да остварат 10% пораст на извозот во земјите од истата групација. Кај увозот, повторно, земјите од Суб-сахарска Африка треба да го намалат времето на чекање на границата за 4,60 дена за да остварат зголемување на увозот од 10% од земјите од истата групација. Според Вилсон Н (Wilson, N., 2010).
Слични резултати се добиени и во други истражувања. Секој дополнителен ден во кој стоката се задржува пред да биде испратена ја намалува трговијата за најмалку 1%. Доколку станува збор за чувствителни земјоделски производи времето на задржување е уште поважно во трговијата. Еден ден задоцнување кај овие производи може да го намали извозот за 6%. Според Џанков С и Фроид  С и Фам (Djankov S., Freud C and Pham., 2006).
Кај земјите во развој времето потребно за извоз на стоките е уште поважно. Кај овие земји 10% зголемување на времето за извоз може да влијае врз намалување на извозните можности за 8-12%. Според Џанков С и Фроид  С и Фам (Djankov S., Freud C and Pham C., 2006). За нив преземањето мерки за олеснување на трговијата може да има далеку поголеми позитивни ефекти врз порастот на извозот од какво било намалување на царините. Земјите во развој и најнеразвиените земји имаат олеснет пристап на пазарите на развиените земји и тоа најчесто преку добиените еднострани преференции. Со намалувањето на царините овие земји го губат преференцијалниот пристап на пазарите на развиените земји и доаѓа до влошување на нивната конкурентска позиција. Постигнувањето целосна либерализација со отстранување на царините од земјите на ОЕЦД покажало дека за најнеразвиените земји може да има дури и негативни ефекти со можно намалување од 8% до можно зголемување од 20% на извозот. Затоа, намалувањето на времето потребно за извоз и другите мерки за олеснување на трговијата за земјите во развој и за најнеразвиените земји можат да дадат поголем позитивен ефект врз зголемување на извозот и на целокупната трговија. Според Џанков С и Фроид  С и Фам (Djankov S., Freud C and Pham C., 2006).
Позитивен пример за ефектите од мерките за олеснување на трговијата претставува преземената реформа на царината во Тајван. Во согласност со препораките на Светската царинска организација во Тајван бил воведен механизам за брзо царинење на експресните пратки, царинските служби работеле 24 часа 7 дена во неделата, бил намален бројот на физички контроли на стоката со примена на техниката на управување со ризикот и биле воведени иницијативи за самооценување на операторите. Резултати покажале дека за десет години просечното време на царинење било намалено од 48 часа на 2 часа и бил остварен просечен годишен пораст на експресните пратки за 58%, а на редовните пратки за 11% . Според Фингер Ј. Михаел и Вилсон Џон С (Finger J. Michael and Wilson John S., 2007).
Некои автори извршиле мерење на порастот на глобалната трговија како резултат на преземањето мерки за олеснување на трговијата. Резултатите покажале дека преземањето мерки за олеснување на трговијата во повеќе области ќе доведе до пораст на трговијата со индустриски производи од 10% или 377 милијарди американски долари во 75 земји што биле предмет на истражувањето. Од нив, 107 милијарди американски долари биле резултат на зголемувањето на ефикасноста на пристаништата и аеродромите во согласност со преземањето мерки за усогласување со член 5 на ГАТТ; 33 милијарди долари биле резултат на зголемената царинска ефикасност или усогласување со член 8 на ГАТТ за трошоците и формалностите при увозот и извозот; 83 милијарди долари биле резултат на усогласеноста на земјите со членот 10 на ГАТТ за подобрување на транспарентноста на трговското законодавство и 154 милијарди долари биле резултат од подобрувањето на инфраструктурата на услугите, односно се мисли на примената на интернетот и електронската трговија. Според Вилсон, Џон С. Кетрин Л. Мен и Отсуки. (Wilson, John S., Catherine L. Mann, and Tsunehiro Otsuki., 2005).
Покрај зголемување на трговијата, мерките за олеснување на трговијата и за намалување на транскациските трошоци треба да овозможат зголемување на националниот доход. Резултатите добиени во оваа сфера покажале дека само 1% намалување на трансакциските трошоци во трговијата овозможува добивка од околу 40 милијарди американски долари во светот. Износот на добивката зависи од тоа дали сите земји во светот ќе преземат реформи за намалување на трансакциските трошоци, дали сите сектори ќе бидат вклучени во реформата и дали сите учесници во трговијата ќе ги прифатат промените. Најдобри резултати и најголеми добивки се очекуваат во ситуацијата кога сите земји во сите сектори и сите учесници во трговијата преземаат мерки за намалување на трговските транскациски трошоци. Во таков случај добивката во националниот доход на светско ниво би изнесувала 43 милијарди американски долари. 65% Од остварените приходи во оваа ситуација би отишле кај неразвиените земји, односно земји што не се членки на ОЕЦД, а 35% кај земјите на ОЕЦД. Според Велкенхорст П. (Walkenhorst P. and Yasui T., 2010).
Истражувањата што биле направени за мерење на ефектите од олеснувањето на трговијата кај земјите од АПЕК покажале дека влијанието на олеснувањето на трговијата преку поедноставувањето на царинските процедури е поголемо од влијанието на либерализацијата на трговијата преку намалувањето на царините. Според пресметките добивката за земјите на АПЕК од мерките за олеснување на трговијата значи добивка во износ од 0,36% на реалниот БДП, а добивката од трговската либерализација би изнесувала 0,14% од реалниот БДП. (Staples B.R., 1998).
Важноста на подрачјето за олеснување на трговијата се потврдува и со првичните мерењa за претпоставените добивки од успешното завршување на Доха-рундата на преговори. Врз основа на извршени мерења добиени се резултати за ефектите од евентуалното позитивно завршување на Доха-рундата. Мерењата се направени врз примерок од 22 земји во светот што остваруваат околу три четвртини од светската трговија и 88% од глобалниот БДП. Според Адлер Мет, Брунел Клер, Хауфбауер Гери и Шот Џефри Ј. (Adler Matthew, Brunel Claire, Hufbauer Gary Clyde, and Schott Jeffrey J., August 2009). Добиените резултати од ова мерење покажуваат дека олеснувањето на трговијата може да има најголем потенцијален позитивен ефект врз порастот на трговијата и врз БДП во однос на другите три подрачја на преговорите: либерализацијата на земјоделските производи, либерализацијата на неземjоделските производи и либерализацијата на услугите. Од олеснувањето на трговијата се очекуваат вкупни добивки во трговијата од 455,7 милијарди американски долари и тоа, 340 милијарди од увозот и 115,7 милијарди од извозот. Околу 385 милијарди долари пораст на БДП како резултат на зголемената трговија претставуваат потенцијалните добивки што се очекуваат од преземањето мерки за олеснување на трговијата што е отприлика колку очекуваните придобивки од другите подрачја заедно. Од либерализацијата на земјоделските и неземјоделските производи се очекуваат околу 99 милијарди американски долари, а од либерализацијата на услужниот сектор уште 100 милијарди долари. Дополнителни 103,62 милијарди долари се очекуваат од постигнување либерализација на некои цели сектори како што се: хемиските производи, електронските и електричните стоки и стоките за заштита на животната средина.Според Адлер Мет, Брунел Клер, Хауфбауер Гери и Шот Џефри (Adler Matthew, Brunel Claire, Hufbauer Gary Clyde, and Schott Jeffrey J., August 2009).
Дури и поконзервативните сценарија за резултатите од завршувањето на Доха-рундата покажуваат дека трговските придобивки од преземањето мерки за олеснување на трговијата ќе влијаат врз остварување просечен годишен пораст на глобалниот БДП за околу 117,8 милијарди американски долари. Според Хауфбауер Гери, Шот Џефри и Јонг Воан Фонг.(Hufbauer Gary Clyde, Schott Jeffrey J, and Wong Woan Foong., 2010).
Сите истражувања и мерења покажуваат дека мерките за олеснување на трговијата, особено тие што се однесуваат на зголемување на царинската ефикасност имаат позитивен ефект врз трговијата за сите земји. Ефектите се поизразени кај земјите со помалку ефикасни царински администрации и очекувањата од мерките за олеснување на трговијата се поголеми во однос на земјите со поефикасни царински администрации. Ова укажува на потребата и важноста за вклучување на сите земји, а особено на земјите во развој и на најнеразвиените земји, во примената на препораките и стандардите на Светската царинска организација за олеснување на глобалната трговија. Покрај можните трошоци за неопходна автоматизација на процесите и набавка на потребната опрема и техника за спроведување на царинските постапки, позитивните ефекти се неизбежни врз зголемувањето на трговската размена. Сите мерки заедно даваат поголем позитивен ефект врз зголемувањето на извозот, а со тоа се очекуваат и позитивни ефекти врз националниот доход на земјите. Царинските органи ширум светот спроведуваат и го надгледуваат прекугранично движење на пратките кои имаат единствена улога да обезбедат безбедност на меѓународното движење на стоки и услуги (Miloshoska, D. , 2016).
2.4.Олеснување на трговијата во Северна Република Македонија
Олеснувањето на трговијата е сложен процес кој се стреми да обезбеди јасна, упорна и одредена трговска средина за прекугранично движење на стоки врз основа на едноставни и усогласени процедури и практики за царинење, правила и прописи во областа на меѓународната трговија. Олеснувањето на трговијата е основен аранжман за царинските органи (Miloshoska, D., Smilkovski, I., 2015). Македонија, како мала земја со ограничен пазар, во голема мера го базира својот раст и развој врз интензивна вклученост во регионалните и глобалните надворешнотрговски текови. Во тој контекст, степенот на трговската отвореност и ефикасноста на движењето на стоките преку граница претставуваат клучни фактори на конкурентноста на македонската економија и правопропорционално влијаат на нивоата на домашни и странски инвестиции и на потенцијалот на домашните компании за вклучување во глобалните синџири на вредност. Македонската Влада спроведува политики за олеснување на трговијата преку забрзување и поедноставување на царинските процедури. Царинската управа на Р.Македонија за таа цел, во март 2011 година формираше Комитет за поедноставување и олеснување на царинските постапки. Комитетот ги анализира регулативите, меѓународно прифатените стандарди и договори и нивната практична примена, како и организациските аранжмани за спроведување на увозните, извозните и транзитните процедури и предлага мерки за олеснување и унапредување на трговијата и транспортот. Комитетот го следи спроведувањето на националното законодавство и внатрешните акти на Царинската управа, ја унапредува соработката со Советодавниот совет и предлага мерки за олеснување и поедноставување на царинските постапки. Работата на Комисијата се уредува со Деловник, со кој се утврдува начинот на работа, правата и должностите на координаторот и членовите на Комисијата, како и извршувањето на стручните и административните работи. При преземањето активности за олеснување на трговијата, Царинската управа треба да најде рамнотежа помеѓу забрзување и поедноставување на царинската постапка и безбедност (Miloshoska, D., 2013). Рамка на СЦО (Рамка на стандарди за обезбедување и оленување на глобалната трговија) е интегриран пристап за балансирање на трговските безбедносни закани и олеснување на трговијата преку забрзување и поедноставување на царинските постапки (Miloshoska, D., 2013).
Досегашните аранжмани ја намалија царинската заштита со најважните трговски партнери на Македонија, но сепак останува фактот дека ефикасниот проток на стоките преку граница претставува важна конкурентска предност, со што сè повеќе расте и актуелноста на напорите за олеснување на трговијата. Од тие причини во рамките на СТО беа иницирани преговори за глобално регулирање во насока на олеснување на трговијата и поттикнување на растот на светската трговија, кои во 2013 година резултираа со усвојување на мултилатералната Спогодба на СТО за олеснување на трговијата која, по ратификација од страна на 2/3 од членките на СТО, во февруари 2017 година стапи на сила“. 
Добиениот кандидатски статус за членство во Европската унија извршил свое влијание врз надворешно трговската политика и подрачјето на олеснување на трговијата. Многу одредби и измени што се направени во македонското царинско законодавство на подрачјето за олеснување на трговијата биле направени во согласност со соодветните мерки во царинското законодавство на Европската унија. Република Македонија како земја-кандидат за членство во Унијата треба да изврши хармонизација на националното царинско законодавството со европското царинско законодавство и регулатива.
Како носител на проектот за воспоставување на нов едношалтерски систем е назначена Царинската управа на Северна Македонија, која тесно ќе соработува со други 11 државни органи и институции кои се задолжени да издаваат дозволи за увоз, извоз или транзит на производи. Со воведување на новиот едношалтерски систем треба да се интегрираат сите постоечки ИТ системи во државата и да се усогласат со другите земји во регионот и земјите од ЕУ, со што значително ќе се олесни трговијата помеѓу земјите во регионот, но и на регионот со ЕУ. Северна Република Македонија во однос на другите земји во регионот, уште од 2008 година го применува едношалтерскиот систем EXIM, со кој се интегрира издавањето на дозволи за увоз, извоз и транзит на производи и е добра основа за надоградба на едношалтерскиот систем. Воведен е нов софтвер за електронска обработка на царинските декларации (СОЦД), воведен е модул за електронско управување со документи (ЕДМС) со што е отфрлен хартиениот начин на работоа.
Светската царинска организација (СЦО) во 2007 година во вториот столб Царина-Бизнис од Рамката на стандарди за обезбедување и олеснување на глобалната трговија (WCO Safe Framework of Standards) го усвојува стандардот и концептот овластен економски оператор (ОЕО) како еден од главните сегменти на партнерството меѓу царинските органи и бизнис заедницата.
Царинската управа ја воведува ОЕО програмата со измените во Царинскиот закон во 2008 година (Службен весник на Република Македонија бр. 4/2008) и измените на Уредбата за спроведување на царинскиот закон (Службен весник на Република Македонија бр. 42/2009).Првото одобрение за овластен економски оператор Царинската управа го издава во 2013 година.
2.5.Реформите за олеснување на трговијата и Спогодбата на Светската трговска организација
Советувањето што се одржа во Стопанската комора, деловната заедница се информира за најновите глобални и регионални иницијативи насочени кон забрзување и поедноставување на постапките во прекуграничната трговија и обврските за Република Македонија кои произлегуваат од нив. Компаниите се запознаа и со резултатите од анкетата за бариерите во прекуграничните постапки, спроведена од страна на Проектот на УСАИД за регионалниот економски раст – РЕГ и „ИДЕАС Де По“ во текот на 2017 година.

Царинскиот орган има водечка улога на сите нивоа на оленување на меѓународната трговија, особено во овие главни точки: прво царинскиот орган треба да помогне да се одреди просторот на политиката, второ царинскиот орган треба да помогне во дизајнирањето на рамката и правилата за спроведување на политиката, потоа царинскиот орган има водечка улога во воспоставувањето на инструментите и процесите на оперативно ниво ( Miloshoska, D., 2018, Miloshoska, D., 2022).
Како резултат на постојаните напори за либерализација на трговската политика, во последните петнаесет години Република Македонија успеа да спроведе либерален надворешно трговски режим, кој се карактеризира со: членство во Светската трговска организација (СТО) и користење на МФН царинските стапки; потполна либерализација на царинските постапки во заемната трговија со земјите потписнички на ЦЕФТА-спогодбата; бесцарински пристап до пазарите на ЕУ преку имплементацијата на Спогодбата за стабилизација и асоцијација и потпишувањето на договорите за слободна трговија со Турција, Украина и земјите од ЕФТА“
Спогодбата предвидува секоја земја да воспостави механизам за дијалог и координација, таканаречен Национален комитет за олеснување на трговијата, кој ќе ги планира и ќе ги координира активностите за олеснување на трговијата и во кој покрај институциите надлежни за постапките во меѓународната трговија, ќе бидат вклучени и претставници од бизнис-секторот.
Покрај ратификацијата на Спогодбата на СТО, Република Македонија паралелно ги спроведе и преговорите со членките на ЦЕФТА, при што сите земји од ЦЕФТА-спогодбата едногласно го усвоија дополнителниот Протокол 5, како задолжителен документ со кој земјите потписнички се обврзуваат да имплементираат конкретни активности за понатамошно забрзување на протокот на стоките во нивната меѓусебна трговија. Одредбите на Протоколот 5 се во голема мера засновани и усогласени со барањата на Спогодбата на СТО за олеснување на трговијата. (www.akademik.mk/., 23,)
2.6.Усогласување на националното со царинското законодавство со законодавството и најдобрите пракси на Европската унија и дополнителна 
автоматизација на постапките
Во извештајот на OH – UN Global Survey on Digital and Sustainable Trade Facilitation 2023, што ја оценува состојбата на светско ниво според транспарентност, формалности, институционално уредување и соработка, безхартиена трговија и прекугранична безхартиена трговија, се забележува дека во рамки на ЦЕФТА и во нашиот регион Северна Македонија има најдобри резултати, особено во делот на прекугранична безхартиена трговија.
Според последниот предлог на Европската комисија за реформи во Царината, се настапува со визија за европска царинска служба базирана на податоци и нивна обработка, што значително ќе ги поедностави царинските постапки за економските оператори, посебно за оние кои се имаат докажано како доверливи ученици во царинските постапки и партнери во заложбите за нивно поедноставување и модернизиеање. Преку дигиталната трансформација се надминуваат досегашните оптоварувачки царинскин процедури со преориентирање кон надзор на увоз заснован на управување со податоци и можност за царинските органи да проценат и запрат внесување на стока за која се увидува дека претставува ризик. Имплементација на пристап за управување со ризик во Царинската управа на Република Северна Македонија започна во 2002 година со примена на метод на контрола на селективност во некои царински испостави, за денес да биде генерална политика во сите царински испостави во Царинската управа. За таа цел во секторот контрола истраги е формиран Сектор за анализа за ризик како организациона единица (Miloshoska, D., 2022, Miloshoska, D., 2023, Miloshoska, D., Trajkov, A. & Karadjova, V., 2024). 
Царинските формалности се прилагодуваат и на современите текови на електронската трговија, со обезбедено подмирување на царинските давачки и ДДВ наплатувани при купување и во сообразност со еколошките, безбедносни и етички стандарди. Се следат следните чекори на ниво на ЕУ каде, меѓу другото, се предвидува креирање на online платформи преку кои ќе се набавуваат стоки со целосно испочитувани царински прописи.
2.6.1.Дозволи издадени преку EXIM
Во 2023 година преку EXIM надлежните институции имаат издадено вкупно 116.488 увозни и транзитни дозволи, со просечно време на добивање на дозвола за пола ден.Законски прописи со која се уредуваат акцизите за добрата подложни на акциза.
Во четвртиот квартал 2023 година стапија на сила измени и дополнувања на Законот за акцизите (Сл. Весник бр. 209/2023), со кои е направено доусогласување со европското законодавство од областа на акцизите.
Со законот за изменување и дополнување на Законот за акцизите се направени измени во делот на тутунските производи, во насока на усогласување на минималната вкупна акциза на цигарите со минималната во ЕУ, како и усогласување на минималната акциза на тутун за пушење со минимално пишаните износи во ЕУ. Овие измени произлегуваат од Директивата (ЕУ) 2011/64 на Советот Од 21 јуни 2011 година за структурата и износот на акциза за тутунски производи, со која се пропишани минималните износи на акциза за тутунските производи.
2.6.2.Дигитализирани процеси и услуги

Сл.1: Број на регистрирани надворешни корисници (вкупно активни и нови 2024)
	Надворешни корисници регистрирани во период 01.01.2024 – 30.06.2024

	Р. бр.
	Систем
	Број на нови корисници

	1. 
	СОЦДАД
	76

	2. 
	ЕКСИМ
	269

	3. 
	НКТС
	2

	4. 
	ПЕК
	2


      Извор: Извештај за работа на Царинска управа 2024
Се продолжува со активностите за повисоко ново на автоматизација преку развој на нови системи за интероперабилност со системите на ЕУ и системите од националниот владин домен:
-Развој и имплементација на измените на Новиот Компјутеризиран Транзитен Систем – Фаза 5 и имплементација на новата архитектура на Системот за интеркомуникација со европските системи.-Развој и имплементација на националниот домен на Системот за регистрација и идентификација на економските оператори (Систем EORI 2) – го олеснува регистрирањето на економските оператори наведено во членот 9 од Царинскиот законик на Унијата) и Единствено управување со корисниците и дигиталните сертификати (UUM&DS-) Обезбедува услуги за управување со дигиталниот идентите и пристапи за економските оператори во Европската унија) – во тек подготовка, изготвена техничка спецификација; 
-Надградба на системот Интегрирана тарифна околина (ИТО)-Во рамки на годишниот договор за орджување на системот ИТО заклучно цо септември 2023 година овозможено е управување со привилегиите на корисниците на системот преку LDAP протокол (AD-active directory) на ЦУ, поврзување на ИТО  системот со АД на ЦУ, како и измена на постојните и креирање на нови улоги во системот. 
-Развој и имплементација на нов Национален едношалтерски систем (National Single Window)-Овој систем ќе овозможи хармонизација на процесите и податоците за обработка на дозволите од прекуграничниот проток на стоки, применувајќи ги при тоа прописите и техничките спецификации, согласно стандардите и практиките на ЕУ.Оваа фаза започна во Царинската управа во јануари 2023 година со потпишување на Договор за техничка поддршка при развој и импелентација на со избраниот консултантски конзорциум. Консултантот ќе овозможи консултантски услуги во сите фази на проектот.
-Имплементација на националниот домен на Системот за обработка на царински декларации и акцизни документи (СОЦДАД)

-Унапредување на Системот за увоз и извоз СОЦДАТ

-Пристапување кон апликацијата е POC  алатка што ја развива Европската унија за електронска заверка на доказите за потекло-уверенија за движење ЕУР.1) Согласно изработената Физибилити студија за имплементација на системот е-Рос, негово пуштање во продукција е планирано за Q1 2027 година кога Царинската управа ќе добие пристап кон системот.
	
	Сл.2 Достапност на системите од е Царина во период јануари-јуни 2024 на централна локација
	

	
	
	

	
	
	

	Систем
	Вкупно работни часови
	Број на прекини 
	 
	Прекини во часови
	
	 
	Процент на прекини
	Процент на достапност

	СОЦДАД
	4.368
	27
	
	13.8
	
	
	0.32%
	99.68%

	НКТС
	4.368
	15
	
	16.5
	
	
	0.38%
	99.62%

	ИТО
	4.368
	0
	
	0
	
	
	0.00%
	100%

	ЕКСИМ
	4.368
	1
	
	0.5
	
	
	0.01%
	99.99%


Извор:Извештај на Царинската управа за 2024 година.                                                                                                

2.7.Унапредување на бизнис опкружувањето и олеснети услови за тргување
Отворен Балкан како иниоцијатива во која членуваат Северна Македонија, Албанија и Србија, има за цел да го промовира и да го развива капацитетот на регионот и да донесе конкретни придобивки за граѓаните и за бизнисите, преку зајакната економска соработка и унапредување на слободата на движење на луѓе и добра. Импелементација на заедничките проекти и активности планирани во рамки на ЦЕФТА, иницијативата Отворен Балкан или со билатерални договори.
Меѓусебно признавање на одобренијата за Овластен економски оператор.-Во рамки на проектот Рамка за ОЕО, ЦЕФТА страните се охрабруваат заеднички да го применуваат овој концепт и да се создаде взаемна поврзаност помеѓу концептот на ОЕО и системот предложен за имплементација на Одлуката за олеснување на трговијата со овошје и зеленчук.
Проширена мрежа на зелени коридори, со достапност 24/7 и воведување на зелени коридори со ЕУ-Зелените коридори овозможуваат да се олесни транспортот на стока и се уважуваат како механизам на подршка на деловното работење, преку воведување на електронски услугии и системска размена на електронски податоци (SEED+), што води кон повисоко ниво на тргување без примена на документи во хартија. Тоа воедно е концепт на поблиска соработка со Европската унија.
Според податоците за првата половина од 2023 година (transport-community-green leans-with-the-eu-mark-first-year-of-implementation/), со примена на зелените коридори во рамки на ЦЕФТА се намалува времето на чекање на граница во просек 10 минути по камион, со што се заштедува 5.459 денови споредбено со 2022 година.

1. Воведување на заеднички гранични контроли на селектираните гранични премини и намалување на времето на чекање на граничните премини до 70% од сегашното време на чекање.

2. Проширена и подобрена примена на управување со ризик во рамки на ЦЕФТА согласно ЦЕФТА Стратегијата за управување со ризици 2020-2024 и систематска размена на електронски податоци (SEED) до сите агенции вклучени во царинење на стока.
На Поткомитетот за царина и правила на потекло на ЦЕФТА одржан во ноември 2023 година, одобрен е предлог Одлука за воспоставување на електронски систем за олеснување на управување со ризици во ЦЕФТА, со заеднички профили на ризик во ЦЕФТА, размена на податоци од извештаи за извршени контроли и брзи аларми.

3. Воведување на регионален пазар за е-трговија со усвојување на најважни усогласени правила и принцип на внатрешен пазар, преку олеснување на царинењето на пратки и надминување на пракса на ограничен пристап.

Цел е на ниво на ЦЕФТА да се разменуваат електронски напредни податоци (Electronic advanced data – EAD) на поштенски пратки помеѓу операторите на царинските органи. EAD треба да бидат задолжени како за поштенски пратки, така и за пратките на брзите пошти. Притоа треба да се искористи постоечката инфраструктура за размена на податоци и истите треба да бидат однапред, со вклучена анализа на ризик.
3.Методи и материјали

За изготувување на овој проект ќе се примени квалитативен метод на истражување кој треба да даде одговор на следните истражувачки прашања:

1. Кои се основните принципи на СЦО, за олеснување на трговијата и која е улогата на Царинската управа на Р.Македонија во овој процес. 
2. Зошто регионалното поврзување на земјите од Западен Балкан претставува есенцијален предусков за побрз проток на стоки и услуги?
4.Анализа и дискусија

 Олеснувањето на трговијата во современиот мултилатерален трговски систем е едно од најзначајните подрачја за процесот на либерализација на меѓународната трговска размена. Актуелноста и важноста на проблематиката за олеснување на трговијата произлегуваат од проблемите со кои се судруваат учесниците во меѓународната трговска размена. Во поново време станува поочигледно дека царините и нецаринските бариери не се основните пречки во трговската размена. 
Сè поголемо значење во размената добиваат бариерите од административната природа, односно сложените царински процедури и обемната документација за стоката што претставува предмет на размена. 
1.Принцип на либерализација - овој принцип значи отстранување на сите трговски и нетрговски пречки во меѓународната размена на стоки; меѓутоа, заради разликите во степенот на економската развиеност меѓу земјите, било дозволено националните економии да ја применуваат царинската заштита, но во догледно време да ја намалат и најпосле да ја укинат.
2.Принцип на мултилатералност и конвертибилност - сите земји-членки на ГАТТ морале да се стремат кон обезбедување на макроекономска стабилност во своите економии како основен предуслов за повторно обезбедување на конвертибилност на своите национални валути, што пак е неопходно за обезбедување на принципот на мултилатералност во меѓународната рамена. Мултилатералноста во меѓународната размена подразбира можност за користење на позитивното салдо од трговската размена со една земја за покривање на негативното салдо од трговската размена со некоја друга земја.

3.Принцип на недискриминација на трговските партнери - целта на овој принцип бил да обезбеди еднаков третман на трговските партенери, што се овозможувало со примена на клаузулата за најповластен третман на земмјите. Оваа клаузула ги обрзувала земјите-членки на ГАТТ, привелегиите што ќе ги обезбедат за некој од своите трговски партнери врз основа на билатерални преговори, автоматски да се пренесат на сите други трговски партнери, без да се преговара со нив.
Иницијативата Отворен Балкан произлегува од потребата за поголема регионална интеграција во регионот. На почетокот оваа иницијатива била именувана како Напредна регионална иницијатива за соработка или како „Мини Шенген”. Отворен Балкан во моментов е иницијатива во која членуваат Северна Македонија, Албанија и Србија, а има за цел да го промовира и да го развива капацитетот на регионот, како и да донесе конкретни придобивки за граѓаните и за деловната заедница. Оваа иницијатива е можност за зајакнување на регионалната економска соработка и унапредување на слободата на движење на луѓе и добра. Оснавна цел на Отворен Балкан е надминување на социјалните, економските и трговските бариери што го попречуваат економскиот раст во регионот преку имплементирање на четирите слободи на кои се темели европската интеграција, слобода на движење на стоки, работници, капитал и услуги. Една од придобивките од оваа иницијатива e воспоставување на регионален пазар помеѓу земјите членки на иницијативата. Во рамките на Отворен Балкан потпишани се договори со кои се воспоставуваат заеднички гранични премини и овозможено е пократко време на задржување на камионите на граница. Дополнително постигнат е напредок во подобрување на деловната клима во целиот регион со потпишување на договори за взаемното признавање на одобренијата за Овластен економски оператор (ДВП). Воспоставени се Зелени коридори со што е обезбедено производите и услугите побрзо да стигнат до пазарте во регионот. 

 
5.Заклучок
Олеснувањето на трговијата во современиот мултилатерален трговски систем е едно од најзначајните подрачја за процесот на либерализација на меѓународната трговска размена. Актуелноста и важноста на проблематиката за олеснување на трговијата произлегуваат од проблемите со кои се судруваат учесниците во меѓународната трговска размена. Во поново време станува поочигледно дека царините и нецаринските бариери не се основните пречки во трговската размена. Сè поголемо значење во размената добиваат бариерите од административната природа, односно сложените царински процедури и обемната документација за стоката што претставува предмет на размена.
Најважна конвенција на Светската царинска организација на подрачјето за олеснување на трговијата е Меѓународната конвенција за поедноставување и хармонизирање на царинските постапки или т.н. Кјото конвенција. Конвенцијата прв пат била донесена во 1973 година но бидејќи не постигнала значаен успех во 1999 година била ревидирана. Ревидираната Кјото конвенција стапила на сила во 2006 година по пристапувањето на 40 договорни страни. Денес Ревидираната Кјото конвенција е потпишана и ратификувана од страна на 76 земји во светот. Главната цел на Ревидираната Кјото конвенција е преку елиминирање на разликите во царинските постапки и практики што се применуваат кај одделните земји, да се помогне и олесни развојот на меѓународната трговија.
Царинската управа на Република Македонија вовела повеќе мерки за зголемување на безбедноста на меѓународниот синџир на снабдување и олеснување на трговијата. Тие мерки се: примена на систем за управување со ризици, воспоставување Електронски едношалтерски систем за издавање увозни, извозни и транзитни дозволи и за распределба на царинските квоти, воведување поедноставени царински постапки за сигурните трговски партнери, електронско доставување информации за најава на поаѓањето и пристигнувањето на стоката и воведување повеќе олеснувања за операторите со воведување можности за електронско поднесување барања и добивање разни одобренија што се потребни при спроведувањето на царинските постапки.

